
Innspel frå råd 
for personar med 
nedsett 
funskjonsevne  

I råd for personar med nedsett funksjonsevne 03.03.20 var det kun plassering i 
«nærleiken av Flesjane» som vart lagt fram. Rådet meinte at høve for 
universell utforming med omsyn til tilkomst og bygging av hytta var av stor 
interesse, men såg ikkje for seg at dette var mogleg for plasseringa som no var 
lagt fram. Rådet kom med Sævild mot Va eller ved Sætermyra i nærleiken av 
Fossen Bratte som alternativ. Desse forslaga vart ikkje vurdert ytterlegare av 
prosjektgruppa då dei ikkje stetta føresetnadane for prosjektet. 
 
I etterkant av møtet var representantar frå rådet og avdelingsleiar for 
bufellesskapet på synfaring 29.05.20 til Kvernesvatnet saman med 
representantar frå prosjektgruppa. Føremålet var å undersøkja høve for 
tilkomst med rullestol.  
 
Konklusjonen er at turstien kan gjerast tilgengeleg for eletrisk rullestol, men at 
toppdekket må vera fast. Vdelingsleiar for bufellesskapet informerte om at 
alle som har behov for godkjent søknad om eletrisk rullestol.  
Representantane stillar seg svært positiv til plassering av dagsturhytta ved 
Kvernesvatnet og tilrettelagt tursti fram. Det fins mange turløyper i fjella i 
Samnanger, men dei fleste er fysisk krevjande. Med tilrettelagt tursti til 
Kvernesvatnet vil alle kunna ha glede av dagsturhytta, turstien og naturen 
rundt.  

Innspel frå 
naturutvalet  

I Naturutvalet 21.04.20 var det kun plassering «i nærleiken av Flesjane» som 
vart lagt fram. Utvalet signaliserte eit ønskje om belyst sti for å få auka 
aktiviteten gjennom heile året. I naturutvalet 12.05.20 vart det stilt spørsmål 
ved om kvifor det var vurdert så få alternative lokaliseringar, og kvifor ikkje 
Tranaholmvågen vart vurdert som aktuell. Tilbakeldinga var at det er vurdert 
få lokalitetar fordi Prestavegen stod fram som ei god plassering. Med 
plassering langs Prestavegen svarar me på alle måla med dagsturhytta, og dei 
omsyna me må ta til plassering av dagsturhytta. Årsaka til at Tranaholmen 
ikkje er vurdert er fordi det er for bratt terreng for rullestol, sykkel og 
barnevogn. Det vil også vera for kort avstand frå startpunkt for turen til 
dagsturhytta. 

Innspel frå 
eldrerådet 

I Eldrerådet 03.06.20 vart både Kvernesvatnet og Totræna lagt fram som 
alternativ ved prosjektleiar.  Solveig Vassenden, Solveig Sjursen og Karin 
Børdal Tveit ønskjer plassering ved Kvernesvanet, medan Terje Totland og 
Svein Verner Røseth stillar seg nøytral til saka.   

Innspel frå 
ungdomsrådet 

I Ungdomsrådet 09.06.20 vart både Kvernesvatnet og Totræna lagt fram som 
alternativ ved prosjektleiar.  Ungdomsrådet meiner at Kvernesvatnet er litt 
meir tilgjengeleg. Det blir meir sentralt, og ein slepp køyra so langt for å få 
tilgang. Ein har til dømes barnehagar i nærleiken som kan bruke hytta. Om 
sommaren vil ein ha tilgang til ein fin badeplass. Ein kan kome seg til starten 
på stien til Kvernesvatnet med kollektiv transport. Totræna er mest i bruk på 
vinterstid, med folk som går på ski. Men, det krevst at ein treng utstyr for å 
kome seg dit, til dømes bil og ski. Det er langt å køyre til Totræna, noko som 
ikkje er like enkelt og lavterskel for alle. Ein kan ikkje kome seg til Totræna 
med kollektiv transport. Dei fleste i ungdomsrådet syntest at Kvernesvatnet er 
den beste plasseringa. 

Innspel frå 
Samnanger turlag 

Samnanger turlag kom i første omgang med munnleg innspel til ønskje om 
plassering av dagsturhytta i Totræna. Under synfaringa 02.06.20 deltok 
representantar frå turlaget, grunneigar, enterpenør og representantar frå 
prosjektgruppa. Prosjektgruppa har vurdert forslaget til turlaget som eit 



alternativ til plassering. Etter avtale har turlaget fylt ut «sjekklista» til Vesland 
fylkeskommune for val av plassering. Innspel frå turlaget et presentert i 
saksframlegget.  

Uttale frå leiar 
for råd for 
personar med 
nedsett 
funksjonsevne 

Plasseringa av dagsturhytta [ved Kvernesvatnet] vil gje svært god 
framkommelighet for born og unge. Det er nok ikkje mogeleg å oppnå 
universell utforming fullt ut, men ein kjem langt på veg her. Dette betyr at 
hytta, med denne plasseringa, tilfredsstiller alle krav til plassering med hensyn 
til tilgjengelighet, nært kommunesenteret og nært offentleg kommunikasjon, 
og i tillegg tilgjengelighet for alle grupper i samfunnet vårt. 
Veien ut til Kvernesvatnet, der hytta vil stå, kan med små utbetringar (godt 
grusdekke) gjerast tilgjengelig for alle, inkludert elektrisk rullestol. Dersom 
denne plasseringa vert vald, vil det difor gje mogelegheiter for turar for barn 
og unge, alle vaksne funksjonsfriske, alle som har utfordringar med å gå i ulent 
terreng, dei aller fleste med nedsett funksjonsevne, utanom manuell rullestol. 
Eletrisk rullestol går bra.   
Etter vårt syn, vil plasseringa av dagturhytta ved Kvernesvatnet vere den 
plasseringa som gjev flest mogeleg det beste tilbudet for å komma seg ut i 
naturen. 
Det er vanskeleg å oppnå tilsvarande tilgjengeligheit for alle våre innbyggjarar 
med ein eller annan fysisk utfordring som gjer det vanskeleg å komma seg ut. 

Uttale frå 
Samnanger 
historielag om 
tilrettelegging av 
Prestavegen 

Å plassera denne ved Kvernesvatnet og rusta opp vegen slik at elektrisk 
rullestol kan nyttast, meiner historielaget vil verta eit altfor stort inngrep på 
den 170 år gamle Prestavegen. Dette kulturminnet som er den eldste vegen i 
Samnanger. Vegen treng ei skånsom opprusting i dei bratte partia opp frå 
Søvika og klopper på blaute felt i fleire stader. Som kjent er dette ein veg som 
vert mykje brukt av born, ungdomar, vaksne og eldre. Tanken om at også 
rullestolbrukarar skal kunna koma ut i dette flotte området, er fin. Me ser at 
det vil vera trong for  mykje maskinarbeid og fast dekke i tilrettelegginga for å 
nå dette. Etter vår meining vil såleis mykje av den opphavlege gamle vegen  
forsvinna. I det brattaste området, den andre lia opp frå Søvika, er det svært 
bratt og fullt av røter frå svartor (older) som er ein heller sjeldan tresort her i 
bygda, i alle fall så mange tre saman. Me vonar Prestavegen vert teken vare på 
som det gamle kulturminnet han er, og så må mange hjelpast åt for å setja han 
i betre stand, utan maskinbruk! 

Uttale frå 
fylkeskonservator  
i Vestland om 
utbetring av 
Prestavegen 

Ventar på skriftleg uttalelse om tilrettelegging av Prestavegen frå 
fylkeskomservatoren. Fylkeskonservatoren har per telefon 21.08.20 ikkje 
innvendingar mot at den vert tilrettelagt slik at fleire kan bruka vegen.    

Uttale frå 
prosjektleiar for 
dagsturhytta i 
Vestland 
fylkeskommune 

Sjå eige vedlegg.  

Berit Hauge 
Aadland  

- Uroa over store inngrep som øydelegg Prestavegen. Reknar då ikkje 
med litt grøfting, litt påfylling av masse. 

- Plassering anten ved Kvernesvatnet eller oppe i «krysset» der vegen 
går ned til Flesjane er gode alternativ.  Einig i at hytta ikkje bør liggja 
nede ved sjøen. 

- Tilrettelegga tilkomst til grindverksbygget på neset på Ådland. 



Ole Johan 
Langeland 
Skogheim 
 

- Stor begeistring for dagsturhytte ved Kvernesvatnet. Brenn for auka 
tilgjengelighet og bruk av natur. 

- Ønskjer å etablera eit lavterskeltilbod for stisykling i samband med 
tiltaka rundt dagsturhytta. Stisykling i kraftig vekst i norge. 

- Videre utover fra hytten vil stien kunne gjøres tilgjengelig for enkel 
stisykling helt eller delvis frem til Hellenaustet og Skutevika. 

- Området har gode parkeringsmuligheter og tilknytning til gang- og 
sykkelvei fra Bjørkheim og vil være ideelt for barnefamilier samtidig 
som det er sentralt nok til at mange av bygdens innbyggere kan ta en 
tur uten at det blir for tidkrevende eller ambisiøst.  

- Sentralt nok til at mange innbyggjarar kan ta ein tur utan at det vert 
for tidskrevjande eller ambisiøst.   

Innspel via Terje 
Totland, medlem 
i eldrerådet 

Tilbakemelding frå 4-5 personar som meiner at hytta bør plasserast på ein 
plass som vert kalla Melkerampen. Dette er opp frå Steinsland-sida, ikkje opp 
frå Totræna. 

 


